
1.Introducción 

 

A realización deste proxecto está referido a unha 

problemática de ámbito galego (e  tamén global) como 

é a contaminación e a deterioración dos Rios, un dos 

problemas ambientais de Galiza, citado na Estratexia 

Galega de Educación Ambiental (EGEA en diante), 

(páxina 42). O presente Proxecto Ríos de Educación 

Ambiental, pretende aportar solucións aos problemas 

relacionados coa auga e os cursos fluviais, e contribuír 

a incrementar a concienciación ambiental, mediante a participación da cidadanía, como tamén se 

expón na EGEA. Actualmente non existe ningún proxecto destas características en Galiza 

(referido exclusivamente aos ríos, como si sucede, en Cataluña, co Projecto Rius ou en Euskadi) 

pero por outra parte si que existe desde fai anos o Coastwacht, semellante a este proxecto e que 

pode servir de referencia aos participantes. O proxecto Rios baséase nunha inspección das 

condicións ecolóxicas dos ríos, por voluntarios locais responsábeis da vixilancia e protección do 

treito do río que escolle, mediante unha metodoloxía sinxela i estandarizada de fácil aplicación e 

desenvolvemento. 

 

2. Sintese de principios 

Os ríos son vitais para a supervivencia da vida na terra, tal como a coñecemos, constituíndo un 

dos bens máis prezados. Incompresibelmente, ten sido moi maltratado polos humanos dende a 

revolución industrial, chegando en ocasións a causar a súa morte. 



Dende sempre Galiza estivo ligada aos riós xa que estes levan “o sangue da terra” que é como 

coñecen os labregos e as labregas ese elemento chamado auga. Muíños, lavadoiros, fontes, 

pontes, etc., son unha serie de elementos que seguen hoxe en día presentes nos nosos ríos como 

indicativos de que a vida do río está unida coa cotianeidade do pobo galego. Nos dous últimos 

séculos, sen embargo, a humanidade deu as costas aos ríos (e o mar) contaminándoos de tal xeito 

que nalgúns casos a súa supervivencia é imposible. 

O xeito atopado para disfrazar esta problemática foi en moitos casos o entubamento de moitos 

ríos e ribeiras, que atravesan medios urbanos, o que representa o afastamento definitivo das 

persoas cara esa realidade natural. 

O recoñecemento da importancia dos cursos das augas, das súas marxes, dos bosques de ribeira, 

da súa fauna así como da problemática que viven os ríos galegos na actualidade e as solucións 

polas que se debe apostar, son o punto de partida deste proxecto. Se pretende promover un 

programa de actividades dirixidas a poboación en xeral coa finalidade de sensibilizala cara novas 

formas de coñecer, actuar e comportarse perante o medio ambiente en xeral e diante dos ríos en 

particular. 

O proxecto Rios non contemplar unicamente os ríos dende o seu ámbito natural se non que se 

traballarán tamén dende unha perspectiva urbana, intentando destacar a importancia da 

integración destes no ecosistema urbano. 

 

3. Destinatarios 

O Proxecto Rios realizará un traballo de coordenación con diferentes sectores da poboación como 

son: 

-Centros de ensino 

-AA.VV 

-asociacións de pescadores 

-Amas de casa 

-Empresarios/as 

-Asociacións xuvenís, ecoloxistas... 

-Universidades 

-Outros 



As liñas de actuación destinaranse a coordenar iniciativas das entidades citadas, amplialas e 

melloralas, como punto de partida, para exercer realmente unha participación da cidadania, 

propoñendo liñas de comunicación social, educación ambiental, participación e voluntariado 

ambiental. 

 

4. Obxectivos xerais  

O obxectivo do proxecto Ríos será dar a coñecer o papel fundamental dos ríos, e as problemáticas 

ambientais a eles asociadas, así como aportar prácticas e comportamentos que permitan aos/as 

cidadáns o mantemento, e se cadra a mellora, dos cursos fluviais, mediante a súa participación. 

(O obxectivos xeral do programa Educativo Ambiental é o emanado da Conferencia 

Intergobernamental de Tibilisi, así como das recomendacións da Estratéxia Galega de Educación 

Ambiental). 

Ademáis, como obxectivos específicos están: 

• Contribuír ao coñecemento dos principais problemas ambientais locais e globais, 

particularmente da auga, e poder participar na súa resolución. 

• Mostrar aos participantes as súas responsabilidades ambientais, especialmente na 

contaminación das augas e a súa conservación. 

• Promover o coñecemento da fauna e flora dos ecosistemas de ribeira. 

• Interpretar o ciclo da auga a escala global e local, elucidando o cidadá o seu papel nese 

ciclo. 

• Facilitar as visitas e as vivencias con material específico e persoal especializado. 

• Espertar a curiosidade sobre a interrelación de aspectos naturais, culturais, históricos, 

sociais, económicos, etc., e promover unha visión integral da cidade ou vila e o seu 

contorno (o río). 

• Dispor dunha sede física e virtual onde centralizar as actividades do proxecto Rios e os 

recursos de educación ambiental, facilitando o acceso aos usuarios. 

• Fomentar o desenvolvemento da educación ambiental nos Concellos, ofertando 

programas de actividades para diferentes grupos sociais. 

 

 

 



5. Metodoloxía xeral 

A metodoloxía xeral será unha metodoloxía activa e participativa, os destinatarios e as 

destinatarias serán os suxeitos e non os obxectos da intervención educativa. As actividades e 

programas desenvolveranse tendo en conta: 

• Procesos de Investigación-Acción 

• Actividades participativas, dinámicas e motivadoras 

• Experiencias que promovan a implicación 

• Materiais que inciten a interpretar e reflexionar sobre a realidade. 

• Integración teórico-práctica. 

• Na medida do posible, potenciación de accións que requiran da colaboración entre os/as 

participantes. 

• Aprendizaxe por descubrimento 

 

DESENVOLVEMENTO DO PROGRAMA 

Co obxecto de facilitar o acceso de calquera colectivo que o desexe, o Proxecto ríos 

estructurarase en 3 niveis de participación. 

Nivel 1. Establecemento dun primeiro contacto cos grupos interesados e se lles expón cal é a 

dinámica do proxecto. Se o grupo está disposto a traballar, procédese a firma dun formulario de 

compromiso, que non é máis, que un documento (non oficial) onde se manifesta o compromiso 

de ámbalas dúas partes. Con este documento preténdese que a relación cos grupos participantes 

sexa máis estreita. Este primeiro nivel remata cando o grupo recibe de forma gratuíta os materias 

do Proxecto Ríos, o que lle permitirá estudar o tramo de río escollido 

. 

Nivel 2. Inspección de Ríos. Cada grupo escolle un 

treito de río duns 500 m de lonxitude (aprox.). Pode 

ser un tramo que pasa pola súa poboación ou polo 

que senten unha determinada afinidade. A 

inspección consistirá nunha análise das 

características físico-químicos do río, así como dun 

estudio do ecosistema acuático (fauna e flora). 

Contido do material para a inspección de rios, que se entrega 

de forma gratuita  



Proba piloto do Proxecto Rios con alumnos de primaria  

Empregarán os materiais proporcionados dende a organización. Os datos obtidos de esta 

inspección remitiranse á organización, para engadilos a base de datos que estará 

permanentemente actualizada na páxina web. Ademais, ofrécese a posibilidade de realizar 

itinerarios nos treitos solicitados supervisados e guiados por un educador/a de ADEGA. 

Neste nivel existe a posibilidade de realizar unha fase monográfica (adicional), onde aqueles 

participantes que o desexen poden realizar un estudo pormenorizado do tramo ou tramos elixidos, 

sobre un ou varios aspectos de interese (Histórico, bioindicadores, etnográfico, fotográfico,....). 

 

 

 

 

 

 

 

 

 

Nivel 3. Tamén chamado de Adopción de Ríos. Aqueles grupos que o desexen poden dar un paso 

máis na mellora do río, responsabilizándose do seu tramo e aceptando involucrarse na súa 

conservación. O grado de implicación o elixe cada colectivo en función das súas expectativas e 

posibilidades. Este nivel pretende estimular a participación cidadá na protección e mellora dos 

ecosistemas fluviais, así como 

potenciar unha actitude máis crítica 

cara a problemática ambiental, 

informando das accións que se 

poden levar a cabo. 

En función da evolución do 

proxecto poderá realizarse un 

encontro dos participantes no 

Proxecto Ríos. 

 

 
Este nivel, pretende potenciar unha actitude mais crítica cara a 

problemática ambiental. 



 

Visita a ETAP e EDAR de Santiago de 

Compostela  

 

Obradoiro o  curruncho da auga 

Así mesmo ofertaranse outras actividades complementarios: 

• Charlas en asociacións, centros de ensino, universidades,........  

• Visitas a ETAP e EDAR 

• Realización de obradoiros relacionados cao temática da auga 

 

 

 

 

 

 

 

 

 

 

6. Descripción de recursos e materiais 

O proxecto Ríos desenvolverá un programa educativo que inclúe: 

• Sede física en Santiago de Compostela 

• ADEGA conta cunha equipa multidisciplinar (biólogos, químicos, pedagogos…….) para 

o deseñoe  realización deste programa educativo. 

• Paxina web (www.proxectorios.org), que pretende ser un punto de contacto e reunión 

para os participantes do proxecto, onde se recolleran as actividades propias do proxecto, 

como artigos técnicos sobre diferentes temáticas relacionadas co río, fichas, guías ou 

cadernos que faciliten un mellor aproveitamento da visita, información para a realización 

de itinerarios que permitan un contacto directo co río, fondo de recursos e documentación 

para a educación ambiental relacionada cos ríos e a auga, así como unha base de datos do 

estado dos ríos galegos, baseados na información recollida na inspección. 

• Material didáctico, se entregará de forma gratuita aos participantes, que consistirán nun 

manual de inspección, onde se recollerá a metodoloxía empregada na inspección así como 

fichas  identificativas de macroinvertebrados, peixes, mamíferos, flora e fauna, especies 

vexetais, anfíbios e reptis,…….. 

 



7. Avaliación 

A avaliación será un elemento clave para o funcionamento do proxecto, xa que esta axudará a 

mellorar e reforzar o programa de maneira continua así como incorporar novos criterios de 

actuación, programas, actividades, etc. 

A avaliación será inicial, continua e final, e farase; 

1º- antes da posta en marcha do programa educativo (avaliación previa) 

2º- durante o desenvolvemento do mesmo (avaliación do desenvolvemento do programa) 

3º- Ao final do primeiro ano, tralo desenvolvemento da programación anual (avaliación final) 

Exponse a continuación de que forma se levará a cabo a avaliación en cada unha destas fases. 

1º- Avaliación previa: 

A equipa do proxecto fará unha análise dos programas e actividades de interpretación e 

educación ambiental desenvoltos ata o momento baseados nesta temática 

Mecanismo de retroalimentación; valorarase a necesidade de ampliar o programa educativo 

deseñado, en función das conclusións ás que se teña chegado tras facer esta primeira fase 

avaliativa. 

2º- Avaliación durante o desenvolvemento do programa: 

Avaliaranse todas e cada unha das actividades: 

-polos/as asistentes, a través de metodoloxías diversas, adaptadas a cada situación e grupo: 

resposta de cuestionarios, caixa do correo de suxestións, de forma oral, etc., avaliando os/as 

educadores/as, programas, recursos, etc. 

-polos/as interpretes e educadores/as: avaliación dos aspectos positivos e negativos 

da participación dos asistentes, dos recursos empregados, reflexión inmediata sobre as 

posibilidades de mellorar a actividade, etc. 

Elaborarase conxuntamente por todo o equipo un informe avaliativo semestral, que se entregará 

os representantes das entidades que colaboren co Proxecto. 

Solicitarase ós responsables das entidades colaboradoras a emisión de informes 

avaliativos semestrais, que serán analizados conxuntamente polo equipo do proxecto. 

Mecanismo de retroalimentación; durante o proceso de elaboración de informes 

3º- Avaliación posterior 

Despois do primeiro ano farase unha avaliación profunda do programa de actividades realizadas. 

Esta avaliación realizarase do seguinte xeito: 



-Valorarase o programa no seu conxunto, as actividades, os recursos utilizados, o equipo de 

traballo, etc. 

-Establecerase en que grado foron acadados os obxectivos plantexados. 

-Farase unha análise por áreas de traballo. 

-Estableceranse cales foron os aspectos máis positivos e os máis negativos. 

-Valorarase tamén a implicación das entidades promotoras e as asociacións e colectivos 

participantes nas diferentes experiencias. 

Mecanismo de retroalimentación: integrando todo o anterior, proporase a nova programación 

anual. 

 

 

 

 

 

 

 

 


